
   Савнă арăм пулчĕ сан —

Эрех кĕленчи — лаххан.

Умри эрех черккисем —

Саншăн тăван ачусем.



Ир те пулать, каç пулать —

Мухмăр пуçна кăшăллать.

Аллу пымасть ĕç патне,

Маннă эс кунсен шутне.



Саншăн каç та çутă кун,

Çĕрĕпе хутлан ун-кун.

Кăшлан арăмун чунне,

Канлĕх çук ачусене.



Шуйттан куçна курăнать,

Вăл татах та астарать:

Хута яран аллăна,

Тӳпелетĕн арăмна.



Лайăх тумасть çав эрех,

Ĕçмесен çын евĕрех:

Аллу та хăвăн ылтăн,

Ç‎утă сăн, сан пур ăс-тăн.



Аншарли, эрех-сăра —

Наркăмăш пухать ăшра.

Çын хăйне хăй тытаймасть,

Черккерен уйрăлаймасть.



Ачасене çавăтса,

Арăм каять уйрăлса.

Пурнăç каять ансата —

Кансĕрлемест никам та…



…Савнă арăм пулчĕ сан —

Эрех кĕленчи — лаххан.

Умри эрех черккисем —

Саншăн тăван ачусем.

